24MOC-20
EH Bildu Nafarroa talde parlamentarioko foru parlamentari Txomin González Martínezek, Legebiltzarreko Erregelamenduan ezarritakoaren babesean, honako mozio hau aurkezten du, Nafarroako Parlamentuaren Osoko Bilkuran eztabaidatu eta bozkatzeko. 
Zioen azalpena 
Drogei eta adikzioei aurrea hartzeko III. Plana (2018-2023) 2019ko martxoaren 6an onetsi zen Nafarroako Gobernuaren erabaki baten bidez. Plan hori, zeinak aurreko planak biltzen baitzituen, honako hauen esparruan kokatzen da: Drogen eta Toxikomanien Europako Behatokiaren 2013tik 2020ra bitarteko Plana, Adikzioei buruzko 2017tik 2024ra bitarteko Estatu-estrategia, Drogei buruzko Plan Nazionaleko Adikzioei buruzko 2018tik 2020ra bitarteko Ekintza Plana eta Nafarroako Osasun Plana nahiz gure erkidegoko bestelako plan estrategiko batzuk. 
Planean 3 jarduketa-arloetako bakoitzerako ebaluazio-adierazleak ezarri ziren: gobernantza, lidergoa eta koordinazioa; osasunaren sustapena eta prebentzioa; ezagutzaren sozializazioa, prestakuntza eta ikerkuntza. Planak ebaluazio jarraitua eta azken ebaluazioa planteatzen zituen, hobekuntza etengabea ahalbidetzeko eta informazio garrantzitsua eduki ahal izateko Drogei eta adikzioei aurrea hartzeko Nafarroako IV. Plana taxutzeari begira. 
2023ko otsailaren 16an, Nafarroako Parlamentuak aho batez onetsi zuen besteak beste honako hau jasotzen zuen mozio bat: 
1. Droga-mendekotasunari eta adikzioei buruzko III. Plana eguneratu dezan, Nafarroako gazteriaren errealitatera egokitzeko. 
Planaren indarraldia agortu da, eta oraindik ere ez da Drogei eta adikzioei aurrea hartzeko III. Planaren azken ebaluazioa egin, eta Drogei eta adikzioei aurrea hartzeko Nafarroako IV. Plana ez da ez gaurkotu ez onetsi ere. 
Hori guztia dela-eta, honako erabaki-proposamen hau aurkezten dugu: 
Nafarroako Parlamentuak Nafarroako Gobernua premiatzen du: 
1. Droga-mendekotasunari buruzko III. Foru Planaren ebaluazioa gehienez ere sei hilabeteko epean egin dezan.
2. Droga-mendekotasunari buruzko foru plan berri bat presta dezan, arlo horretako adituekin eta elkarteekin lankidetzan, osasun arlokoak nahiz hezkuntza edo gizarte zerbitzuetakoak izan.
3. Foru plan berrian portaera-adikzioen gaineko ikuspuntua jaso dezan.
4. Foru plan berrian berriz ere jaso dezan laguntzaren eta gizarteratzearen esparrua, aurreko planetik kendu zena.
5. Planaren koordinatzailearen figura berreskura dezan, figura hori funtsezkoa baita planaren garapenean lidergoa eta zeharkakotasuna bermatzeko.
6. Planaren koordinazio eta jarraipen egiturak indartu ditzan.
7. Droga-mendekotasunari buruzko IV. Foru Plana gehienez ere urtebeteko epean aurkez dezan Nafarroako Parlamentuan. 
Iruñean, 2024ko otsailaren 1ean
Foru parlamentaria: Domingo González Martínez
